SKEMA JAWAPAN :

Soalan 1 :

Pendahuluan :


Orang ramai gemar melancong ke kawasan yang memiliki keindahan alam semula jadi yang memperlihatkan ekosistem yang sihat. Mereka gemar melancong ke destinasi tertentu yang memberikan peluang kepada mereka mereka untuk menghayati dan melakukan sesuatu kegiatan pertanian, misalnya menikmati kelazatan buah-buahan tempatan atau memancing. Pelancongan seperti ini membawa manfaat.

Isi-isi penting

1. Memperkenalkan destinasi pelancongan yang terasing daripada kebisingan kota dan orang ramai. Pengunjung dapat menikmati keindahan alam semula jadi tanpa sebarang gangguan.

2. Menyemai rasa cinta akan alam sekitar. Wujud kesedaran untuk memahami, menghayati dan memelihara alam sekitar dengan penuh tanggungjawab.

3. Membuka ruang perniagaan kepada penduduk setempat. Menyediakan chalet yang sesuai dengan keperluan pelancongan dan menyediakan gerai menjual kraf tangan.

4. Menggalakkan aktiviti riadah, seperti memancing, berkayak dan menyusuri bukit. Aktiviti ini menyegarkan mental dan fizikal seseorang dan dapat membantu kita mewujudkan masyarakat yang cergas dan sihat. Program memperkenalkan hasil dan aktiviti pertanian, menternak haiwan, memetik buah-buahan dan menoreh getah memberi pengalaman baharu kepada pengunjung.

5. Dalam jangka panjang, jika usaha ini diteruskan dengan penuh inisiatif, pelancong luar negara dapat ditarik untuk datang ke negara ini. Kegiatan ini berpotensi menghasilkan pendapatan yang lumayan.
Kesimpulan:


Produk pelancongan berasaskan agro/eko mestilah diberikan publisiti secara meluas agar orang ramai mengetahuinya. Usaha RTM menyiarkan rancangan khusus berkaitan hal tersebut tidak lama dahulu, bukan sahaja perlu diteruskan malah harus dicontohi oleh badan penyiar lain.
Soalan 2 :

Pendahuluan :


Kesesakan lalu lintas di bandar-bandar besar semakin serius. Banyak masa, wang dan tenaga terbazir dalam kesesakan lalu lintas. Punca masalah harus dikaji manakala langkah-langkah tertentu harus dilaksanakan untuk menangani masalah ini.
Isi-isi penting
Punca – Punca :

1. Sistem jalan raya yang tidak terancang. Banyak bandar diwujudkan sejak zaman sebelum merdeka. Sistem jalan rayanya tidak dirancang untuk memenuhi keperluan kini. Jalan-jalan ini tidak dapat dilebarkan. Banyak lampu isyarat, simpang jalan dan bulatan kenderaan mengganggu pergerakan lalu lintas.

2. Pemandu tidak mematuhi peraturan lalu lintas. Banyak pemandu mengingkari peraturan lalu lintas. Mereka meletakkan kenderaan di tepi jalan. Pemandu lori menghentikan kenderaan di tepi jalan untuk memunggah barang.

3. Sistem pengangkutan awam tidak memuaskan. Perkhidmatan bas awam dan bas mini mengecewakan. Pengusaha kurang mementingkan keselesaan dan keselamatan penumpang. Jadual perjalanan tidak dipatuhi.. Bilangan bas tidak mencukupi. Penumpang terpaksa membayar tambang teksi yang mahal.
4. Terdapat projek pembangunan yang giat dijalankan di kawasan bandar. Pembinaan lapangan terbang, pusat perniagaan, meluaskan jalan dan sebagainya. Kelancaran lalu lintas terganggu mengakibatkan kesesakan.
Langkah-langkah mengatasi :

1. Berkongsi kenderaan. Mereka yang tinggal setempat, bekerja sepejabat atau menuju ke tempat kerja yang sama boleh berkongsi kereta. Langkah ini amat berkesan untuk mengurangkan bilangan kereta yang memasuki bandar.

2. Meningkatkan mutu sistem pengangkutan awam. Menggunakan bas berhawa dingin. Menambah bilangan bas. Memperkenalkan perkhidmatan KTM Komuter dan Sistem Transit Aliran Ringan (LRT). Sistem moden ini lebih selesa dan dapat menampung penumpang yang banyak.

3. Memindahkan pusat pentadbiran kerajaan ke kawasan luar bandar. Pekerja dan kenderaan tidak tertumpu di kawasan luar bandar. Arus kenderaan yang memasuki bandar dialihkan ke kawasan lain. Kerajaan negeri patut mencontohi langkah kerajan pusat yang memindahkan 17 buah kementerian ke Putrajaya untuk mengatasi masalah kesesakan lalu lintas di Kuala Lumpur.

4. Mengetatkan undang-undang dan peraturan jalan raya. Operasi harus kerap dilakukan oleh polis, JPJ dan pihak berkuasa tempatan. Kompaun maksimum yang lebih tinggi pasti berkesan.

5. Sistem jalan raya perlu dikemas kini. Alternatif diperlukan untuk mengalihkan arus trafik. Lampu isyarat, simpang jalan dan bulatan kenderaan harus digantikan dengan jejambat.

Kesimpulan :

Bilangan kenderaan pasti meningkat berikutan pertambahan penduduk dan peningkatan taraf hidup. Masalah kesesakan lalu lintas tidak akan dapat diatasi tanpa usaha bersungguh-sungguh daripada semua pihak.
Soalan 3 :
Pendahuluan :

Inflasi merupakan sesuatu yang pasti berlaku dalam pusingan ekonomi. Inflasi memperlihatkan keadaan harga yang sentiasa meningkat dan berlangsung dalam waktu yang lama .Hal ini melibatkan harga barangan dan perkhidmatan.

Isi-isi penting :

Faktor-faktor:

1. Kenaikan harga minyak di pasaran dunia. Untuk mengurangkan subsidi yang semakin meningkat, kerajaan menaikkan harga minyak dan kenaikan ini menyebabkan harga barangan yang lain juga naik.



2. Kekurangan bekalan sesuatu barangan disebabkan masalah tertentu. Misalnya nelayan kurang turun ke laut kerana kenaikan kos operasi menyebabkan bekalan ikan berkurangan.

3. Peniaga sengaja mengambil kesempatan untuk mengaut keuntungan yang lebih. Peniaga ingkar arahan kerajaan untuk menjual barang mengikut harga siling yang telah ditetapkan oleh pihak kerajaan.
Langkah-langkah mengatasi :

1. Pengguna seharusnya tidak membeli barangan yang harganya tinggi sebaliknya harus mencari pilihan lain. Sebagai contoh, jika harga ayam dan daging lebih mahal, pengguna harus memilih ikan sebagai ganti.
2. Elakkan membeli barangan dengan menggunakan kad kredit. Penggunaan kad kredit mendorong pengguna berbelanja dengan boros dan menggiatkan amalan berhutang.

3. Kerajaan mewujudkan lebih banyak kedai harga patut. Pengguna mempunyai pilihan untuk membeli di kedai berkenaan.
4. Kerajaan harus membuat pantauan dan mengambil tindakan tegas terhadap peniaga yang menaikkan harga secara berlebihan. Kementerian Perdagangan Dalam Negeri dan Hal-Ehwal Pengguna perlu mengadakan pemeriksaan lebih kerap manakala lesen peniaga yang melanggar peraturan perlu digantung.
Kesimpulan :

Inflasi harus dikawal kerana jika tidak, rakyat terutamanya yang berpendapatan rendah dan tidak tetap akan berhadapan dengan masalah. Kuasa beli mereka semakin menurun dan seterusnya kualiti kehidupan boleh terjejas. Hal ini boleh mendatangkan kesan yang lebih buruk lagi.
Soalan 4:

Pendahuluan  :
Bencana alam seperti banjir, kemarau, kebakaran hutan, tsunami, ribut taufan, gempa bumi dan letupan gunung berapi semakin kerap berlaku di seluruh dunia.   . Kejadian ini berpunca daripada pelbagai faktor sama ada secara semula jadi atau akibat aktiviti manusia. Bencana yang berlaku ini mengakibatkan pelbagai kesan kepada manusia.
Isi-isi penting :

Faktor-faktor :

1. Perubahan cuaca yang tidak menentu. Kemarau berpanjangan menyebabkan jerebu dan kebakaran hutan Hujan berterusan mengakibatkan banjir kilat dan kejadian tanah runtuh. Bumi dilanda fenomena El-Nino dan La-Nina. 
2. Kejahilan dan kerakusan manusia. Pembangunan yang tidak terancang dan tidak mengambil kira kesan  terhadap alam sekitar. Ujian nuklear oleh negara-negara tertentu memburukkan keadaan. 
3. Perkembangan sektor perindustrian yang pesat. Penggunaan bahan kimia yang tidak mesra alam mencetuskan masalah ini Kilang industri mengeluarkan gas pencemar seperti CFC, halon dan metaliklorofom. Gas-gas pencemar ini memerangkap haba inframerah. Penipisan lapisan ozon berlaku. Wujud kesan rumah hijau  dan seterusnya meningkatkan suhu dunia. 
4. Penyelenggaraan sungai dan saliran yang tidak berkesan. Penebangan hutan yang tidak terkawal menyebabkan tiada kawasan tadahan hujan. Sampah-sarap dibuang sesuka hati ke dalam parit dan sungai. Aliran air yang tersekat menyebabkan kejadian banjir.
Kesan-kesan :

1. Banyak nyawa terkorban dan harta benda musnah. Gempa bumi seperti di China dan Iran atau kejadian tsunami yang melanda Indonesia serta negara-negara jiran telah mengorbankan ratusan ribu nyawa . Kawasan petempatan dan harta benda musnah sama sekali.
2. Mangsa yang selamat mengalami trauma dan gangguan emosi. Pengalaman ngeri semasa dilanda bencana alam termasuklah kehilangan anggota keluarga atau harta benda memberi igauan kepada mangsa bencana alam. 
3. Melumpuhkan kegiatan ekonomi. Aktiviti ekonomi tidak dapat dilaksanakan apabila sesebuah kawasan mengalami bencana alam. Penduduk sukar untuk keluar bekerja.
4. Tahap kesihatan terjejas. Jerebu menyebabkan Indeks Pencemaran Udara meningkat. Kualiti udara tidak sihat untuk hidupan. Kesannya, sistem pernafasan terjejas, penyakit lelah, radang paru-paru dan sebagainya. Kejadian banjir menyebabkan penyakit taun mudah merebak apabila bekalan air tercemar.
Kesimpulan : 
Bencana alam sukar untuk dielakkan tetapi kesan kehilangan nyawa dan harta benda boleh diminimumkan jika langkah-langkah awal dilaksanakan untuk menghadapi bencana tersebut. Usaha ini memerlukan kerjasama daripada semua pihak terutama di peringkat antarabangsa.
Soalan 5
IU
Aktiviti  berpersatuan  menjadi  nadi  dalam  kalangan  mahasiswa  dan  
memberikan  peluang  kepada  mereka  melakukan  pelbagai  program  serta  
mengasah  bakat  kepemimpinan  dan  jati  diri.



IS  1
Kebebasan  berpersatuan  dihalang  oleh  birokrasi  yang  tebal  dalam  
pentadbiran  universiti.  Kesan  amalan  ini  terutama  dalam  mengawal  
program  mahasiswa  amat  jelas  dan  merencatkan  keadaan.

IS  2
Program  berbentuk  ilmiah  anjuran  mahasiswa  disekat  dan  tidak  
diluluskan  HEP  dengan  alasan  program  itu  terlampau  kritis  untuk  
mahasiswa.

IS  3
Mentaliti  sebegini  bertentangan  dengan  hasrat  kerajaan  yang  mahukan  
universiti  melahirkan  lebih  banyak  pemikir  yang  mempunyai  mentaliti  
kelas  pertama  dunia.

IS  4
Pegawai  yang  bertugas  dalam  menjaga  program  mahasiswa  sering  
bertugas  di  luar  pejabat  dan  ini  memberikan  kesan  negatif  kepada  
kelancaran  pelbagai  program  mahasiswa.

IS  5
Segelintir  pentadbir  universiti  mengamalkan  sikap  pilih  kasih  untuk  
meluluskan  program  persatuan  mahasiswa.  Mereka  lebih  cenderung  untuk  
meluluskan  program  persatuan  tertentu  yang  mempunyai  hubungan  baik  
dengan  mereka.

IS  6
Sikap  pilih  kasih  perlu  dikikis  dalam  diri  pentadbir  universiti.  
Sebaliknya  sikap  terbuka  dan  ketelusan  serta  integriti  tinggi  dapat  
memulihkan  kembali  reputasi  universiti  di  negara  ini.

K
Sesetengah  pentadbir  universiti  diakui  bertungkus  lumus  dalam  
menjayakan  misi  pengajian tinggi  sejajar  dengan  hasrat  Perdana  Menteri  
yang  mahukan  birokrasi  pegawai  kerajaan  dikurangkan.
(176  Patah  Perkataan)
Soalan 6

Berita tentang isteri si peladang yang mandul telah melahirkan seorang anak perempuan yang sangat cantik itu tersebar ke seluruh negeri.

Apabila Tajuk Muluk mendengar berita itu, baginda menyuruh si peladang bersama isteri dan anaknya supaya dipanggil. Mereka tiga beranak itu dibawa mengadap Tajuk-Muluk. Sebaik sahaja baginda terpandang akan anak si peladang itu, Tajul Muluk berasa kasih sehingga berat hatinya untuk membenarkan ia pulang. Tajul Muluk memberi wang yang amat banyak kepada si peladang dan meminta mereka agar menjaga anak perempuannya itu sebaik mungkin. Si peladang dan isterinya menerima pemberian baginda itu lalu mereka menyembah serta pulang ke rumahnya dengan perasaan sukacita.

Mereka memelihara anak perempuan itu dengan baik. Apabila sudah besar wajahnya bertambah cantik. Apabila usianya sudah cukup, banyak pinangan diterima dari pelbagai tempat untuk meminang anak si peladang itu. Semua pinangan itu ditolak oleh si peladang kerana khuatir baginda (Tajul-Muluk) akan murka dengan tindakannya itu.

Soalan 7


Tuk Sanusi memulakan ceritanya dengan menyatakan bahawa kedatangan mereka membawa hajat yang besar. Encik Arif meneka bahawa hajat orang tua itu tentunya berkenaan harimau. Tuk Sanusi mengeyakan tekaan Encik Ariff itu. Menurutnya sudah enam ekor kerbau orang kampung dibunuh oleh harimau itu.  Tambahnya harimau itu sedang mengganas pada waktu itu. Akop hanya mengangguk-angguk apabila mendengar cerita itu.


Seperti tidak percaya, Encik Ariff ingin tahu sama ada enam ekor kerbau sudah dibunuh oleh harimau itu. Akop mengeyakan cerita Tuk Sanusi itu. Encik Ariff menyatakan rasa hairannya dengan cerita itu. Menurutnya, dia tidak pernah mendengar cerita keganasan harimau seperti itu sebelum ini. Tambahnya itulah kali pertama dia mendengar cerita itu sejak bekerja di jabatan itu.


Encik Ariff mengeluh dan dia ingin  tahu punca mereka tidak memberitahunya lebih awal. Menurutnya,  dia dan orang-orangnya boleh mengambil tindakan . Tambahnya, kini sudah enam ekor kerbau yang terkorban dan jumlah itu banyak.


Tuk Sanusi menerangkan bahawa mereka mahu  cuba bertindak sendiri. Beliau menjelaskan bahawa mereka akan memberitahu Encik Ariff sekiranya mereka dapat membunuh harimau itu. Menurutnya, mereka tidak berjaya.  Encik Ariff mengarahkan mereka pulang dahulu. Beliau menjelaskan bahawa dia dan orang-orangnya datang melihat kampung itu pada petang nanti dengan membawa senapang sekali.

Soalan 8

